
శతదూషణీస్థహయగ్రీవస్తోత్రమ్  

శ్రీలక్ష్మీహయవదనపరబ్రహ్మణే   నమః ।
శ్రీమాన్  వేఙ్కటనాథార్యః కవితార్కికకేసరీ ।
వేదాన్తాచార్యవర్యో మే సన్నిధత్తాం సదా హృది ॥
సమాహారస్సామ్నాం ప్రతిపదమృచాం  ధామ యజుషా

లయః ప్రత్యూహానాం  లహరివితతిర్బోధజలధేః ।
కథాదర్పక్షుభ్యత్కలికథకకోలాహలభవం

హరత్వన్తర్ధ్వాన్తం   హయవదనహేషాహలహలః ॥ ౧॥
హయగ్రీవసుధాసిన్ధుహర్షహేషారవోర్మయః   ।
జయన్తి వాదవేలాన్తక్షిప్తబాహ్యకుదృష్టయః  ॥౨॥
సంప్రజ్ఞాతస్థితిమధిగతే    నిర్వికల్పే సమాధౌ

శాన్తావద్యం స్తిమితబహులానన్దసన్దాహమన్తః    ।
యత్తద్బ్రహ్మ స్ఫురతి యమినాం పూర్ణషాడ్గుణ్యరూపం 

సా మే నిత్యం హృది హయముఖీ దేవతా సన్నిధత్తామ్ ॥ ౩॥
యదాత్మానో వేదా యదనుగుణవర్ణాకృతిజుషః

ప్రమాణం  యత్రైతే  నియతమపరిచ్ఛేధ్యవిభవే ।
య ఏషామాహర్తా దనుజమథనో వాజివదనః

స మే దేవః శ్రీమాన్  విదలయతు సమ్మోహమఖిలమ్ ॥ ౪॥
అబాధాదధ్యక్షప్రభృతి  మితివర్గేష్వవధృతం

శరీరం యస్యేదం జగదఖిలమన్తర్యమయితుః ।
స మే తర్కైరేతైర్నిజవిభవలుణ్టాకమథనైః   

ప్రసీదత్వాసీదన్నిగమశతసీమా  హయముఖః ॥ ౫॥
అజ్ఞానసన్తమసమాశ్రయణోన్ముఖానాం 

సంవిత్ప్రదీపమహసా సహసా నిరున్ధన్  ।
విద్యాస్వయంవరపతిర్వ్యపహన్త్వవిద్యాం

సర్వానుభూః స భగవాన్ పురుషోత్తమో నః ॥౬॥
విదితమనువదన్తో విశ్వమేతద్యథావత్

విదధతి నిగమాన్తాః కేవలం యన్మయత్వమ్ ।
అవిదితబహుభూమా నిత్యమన్తర్విధత్తాం

హయవరవదనోసౌ సన్నిధిః సన్నిధిం నః ॥ ౭॥
హయముఖముఖైస్తత్తద్రూపైరకర్మవినిర్మితై      -
రుపదిశతి యస్తథ్యం పథ్యం సతామవసీదతామ్ ।

జననపదవీయాతాయాతశ్రమాపహరాం  ధియం
జనయతు స మే దేవః శ్రీమాన్  ధనఞ్జయసారథిః  ॥౮॥

నమస్త్రేధా  విభక్తానామాత్మనామన్తరాత్మనే ।
బ్రహ్మణే  హయవక్త్రాయ  బన్ధమోక్షైకహేతవే  ॥౯॥
య ఏకో దుర్లఙ్ఘ్యత్రిగుణనిజమయానిగలితై    -
ర్విచిత్రైః  క్షేత్రజ్ఞైర్విహరతి   సరోజాసహచరః ।

జగత్సర్గక్షేమక్షపణపరికర్మీణమహిమా
దయాలుర్దేవోసౌ  తురగవదనస్తారయతు నః ॥ ౧౦॥

అనన్యానాం పుంసామనవధికభక్తిస్థితిజుషా -

మవిద్యాధ్వంసో యఞ్చరణవరివస్యాపరిణతేః ।
తదేకం సత్సంవిత్సుఖమవఘిదూరికృతగుణం

హతాశేషావద్యం హయవదనమీడీమహి మహః ॥ ౧౧॥
హతాశేషక్లేశా  నిరవధి మహానన్దధనినో

వయం భూయాస్మేతి స్థిరమనఘవర్మన్యధికృతాః  ।
అనాఘ్రాతద్వన్ద్వా   హయముఖపదద్వన్ద్వరుచయః

స్వదన్తాం మే సన్తః శ్రుతిజలధిముష్టిన్ధయధియః    ॥ ౧౨॥
కవితార్కికసింహాయ కల్యాణగుణశాలినే ।
శ్రీమతే  వేఙ్కటేశాయ వేదాన్తగురవే నమః ॥
ఇతి శ్రీశతదూషణీస్థహయగ్రీవస్తోత్రం     సమ్పూర్ణమ్  ।

